
Aldundiak, landa
eremuan, emakumeen
eta gizonen papera
neurtu du 
Politika zehatzak garatzea du helburu Fraisoro
Nekazaritza Eskolan aurkeztutako diagnosiak;
Tolosaldeko landa eremuko eragile eta udal
ordezkariek emaitzak jaso dituzte, bertan //3Fraisoro Nekazaritza Eskolan aurkeztu dute emakume eta gizonen arteko berdintasuna bermatzeko lanketa. R. CALVO



Berazubi auzo elkarteak
IV. kultur astea egingo
du ostegunetik igandera
Egitarauaren barruan, larunbatean, Munduko Txapel
Jaurtiketa lehiaketa egingo dute estadioan, 160 urte bete
dituen Boinas Eloseguiren babesarekin antolatu dutena

Jon Miranda Tolosa

Ekitaldiz beteta dator, aurtengo-
an ere, Berazubi auzo elkarteak
antolatu duen kultur astea. Jose
Antonio Telleria eta Agustin Ar-
tola auzotarrek aurkeztu dituzte
ekitaldiak eta larunbatean
12:30ean hasita Berazubiko esta-
dioan egingo duten ekimena na-
barmendu dute: Munduko Txa-
pel Jaurtiketa txapelketa izango
da. «Gipuzkoan ohitura gutxi
dago horrelakoak antolatzeko,
tradizio handiagoa dute Errio-
xan edo Aragoin». Berazubin fes-
ten barruan ere antolatu izan zu-
ten lehenago eta iaz berreskura-
tu zuten kultur astearen
barruan; aurten bigarren aldiz
egingo dute, beraz. Boinas Elose-
gui enpresak babestuko du eki-
mena, 160. urteurrena ospatzeko
antolatu dituen ekitaldien ba-
rruan. «Urrutien nork txapela
bota lehiatuko gara eta egunean
bertan izena emateko aukera
izango da», esan du Artolak. 
Tolosa CF-k eta Tolosako Uda-

lak lagundu dute auzo elkarteak
antolatu duen kultur asteko egi-
taraua eta beste hainbat babesle
ere izango ditu. Ostegunean
Martin Beramendi eta Jesus Va-
llejok egindako artelanak jarriko
dira ikusgai auzo elkarteko loka-
lean. 17:00etan izango da inau-
gurazio ekitaldia eta hortik au-
rrera festa giroa nagusituko da
Tolosako Berazubi auzoan.

Jose Antonio Telleria eta Agustin Artolak aurkeztu dituzte ekitaldiak. J.M.

Birziklapena
sustatzeko
totemak
Zizurkilgo
Otaño plazan

Nola birziklatu erakutsiko
duten egurrezko egitura
bereziak eta informazio
panelak jarri dira,
benetako hondakinekin 

Erredakzioa Zizurkil

Zizurkilgo Udalak Zero Zabor no-
rabidean, hondakinen preben-
tzioa, murrizketa, berrerabilpena
eta birziklapena sustatzen dabil
eta hori lortzeko lanean ari bada
ere, hondakinen gaiak herrian
«arazo ezberdinak» sortzen di-
tuela uste du: «Alde batetik, he-
rritar batzuek hondakinak behar
ez den tokian uzten dituzte, kale-
an botata, eta herria zikin-zikina
uzten dute. Gainerako zizurkil-
darrentzat errespetu falta izuga-
rria da. Benetan hori da nahi du-
gun herria?».
Gaur gaurkoz, Tolosaldeko

Mankomunitateak birziklatze in-
dize adierazgarria du: 2017an
etxeetako hondakinen gaikako
bilketaren bataz bestekoa
%62,14ra iritsi da eskualdean.
Udalaren ustetan, hala ere, «ba-
dago zer hobetua». Eta horixe da
Tolosaldeko Mankomunitateak
antolatu duen sentsibilizazio
kanpaina berriaren helburua,
«gehiago eta hobeto birzikla-
tzea». Sentsibilizazio kanpaina
honen bitartez, Zizurkilgo herri-
tarrei laguntza eskaini nahi zaie
informazio zehatza eta deigarria
esku-eskura jarriz. Horretarako,
nola birziklatu argi azalduko du-
ten informazio egitura bereziak
jarri dira Zizurkil Goiko plazan.
Zurezko paletak berrerabiliz egi-
tura berezi horietan birziklapen
lerro ezberdinetan bereizita jaso
behar diren benetako hondaki-
nak jarri dira erakusgai.

Saihesbidea
eskatzeko
sinadura
bilketa abiatu
dute Zizurkilen

Zizurkilgo herritar talde
batek abiatu du ekimena,
herriko saihesbidearen
proiektua atzeratzen ari
dela ikusita

Erredakzioa Zizurkil

Aiztondo bailaran ahalik eta si-
nadura gehien lortu nahi dituzte
Gipuzkoako Foru Aldundira he-
larazteko. Aduna, Larraul, Astea-
su, Alkiza eta Amasa-Villabona-
ko herritarrak ere animatu dituz-
te sinatzera.
Aldundiak 2010ean hartu

zuen Zizurkilgo saihesbidea egi-
teko konpromisoa, baina orain-
dik ez du bete. Sinadura bilketa
abiatu duten herritarrek esan
dutenez, «hasieran atzerapena-
ren arrazoi gisa krisia aipatu ba-
zuten ere, aitzakia hori desager-
tu dela eta dirua badutela alda-
rrikatzen dute orain Aldundiko
agintariak eurek. Iruditzen zaigu
ezin dugula zain jarraitu». 30
urte dira lehenengo aldiz,
saihesbidearen aukera planteatu
zela.
Azken hamarkadetan Elbarre-

na auzoak egunero-egunero se-
kulako trafikoa jasaten du he-
rriaren erdi-erditik –horietako
asko kamioiak– eta egoera ho-
nek herritarren bizi kalitatea
«nabarmen kaltetzen» duela
uste dute sinadura bilketa abiatu
duten herritarrek.
Nahi duenak sinatzeko aukera

izango da honako toki hauetan:
Zizurkilen Egarri tabernan, Iriar-
te ostatuan eta Saski kafetegian;
Villabonan RK tabernan; Astea-
sun Iturriondo jatetxean; Adu-
nan Uztartza aterpetxean; Alki-
zan Ostatu tabernan; eta Larrau-
len herri ostatuan.

Lana

Lan eskaintza.Etxeko lanak egiteko
pertsona bat behar da Tolosan. Inte-
resa duenak dei dezala 688 88 82
07 edo 943 65 48 56 telefonoetara.

IRAGARKI LABURRAK

Villabonako
artxiboan moldaketak
egin dituzte
AMASA-VILLABONA// OsatuzBi-
zikidetza programaren barruan,
ikertzaileei bideratutako gune
berri bat ahalbidetu da udal ar-
txiboan. 2.500 euroko inbertsio-
arekin, eremuak, mahai eta in-
formatika tresna berriak ditu
non ikertzaileak, egin beharreko
kontsultak egin eta bere ikerketa
lana garatu ahal izango duen.

Duintasuna elkarteak
hitzaldia emango du
erretiratu elkartean
AMASA-VILLABONA// Salbadora
erretiratuen elkarteak antolatu
du gaurko hitzaldia eta Duinta-
suna pentsio duinen aldeko pla-
taformako kideak gonbidatu di-
tuzte gaiaz hitz egiteko.
18:00etan, elkartean bertan
izango da pentsioen inguruko
hitzaldia eta interesa duten guz-
tiak gonbidatu dituzte bertara.

IV. BERAZUBIKO ASTE KULTURALA
Maiatzak 17, osteguna

17:00.Zizelkatutako egurraren in-
guruko erakusketaren inaugurazioa
lokalean. Martin Beramendi eta Je-
sus Vallejoren lanak. 
19:30.Luis Erasok motozerrarekin
egurra zizelkatuko du.
20:30. Viña Roelalbariño ardoen
dastaketa auzo lokalean. 

Maiatzak 18, ostirala

17:30.Haurrentzako Vaianapelikula
auzo lokalean.
19:00.Joxe Mendizabalek girotuta-
ko pintxo potea.

Maiatzak 19, larunbata

12:30.Munduko Txapel Jaurtiketa
Berazubiko estadioan.

13:00.Triki poteoa auzoko kaleetan
zehar.
14:30.Herri bazkaria, norberak be-
rea eramana.
16:00.Djotas DJa.
22:30.Berazubiko auzo lokalean an-
tzerki emanaldia Alazne Etxeberria-
ren eskutik: Mujer vasca soltera
busca.

Maiatzak 20, igandea

12:30.3x3 futol txapelketa auzoko
kaleetan.
13:00.Pintxo potea eta ardo nafa-
rren dastaketa.
14:30.Acordes Navarros jota nafa-
rrak.
16:00.Nafar bazkaria.
22:30.Kontzertua: Peru. 



Landa eremuko berdintasunari
begira, politika zehatzak egiteko 
Gipuzkoako Foru Aldundiak emakumezkoen eta gizonezkoen arteko
berdintasuna bermatzeko lanketa egin du; Fraisoron aurkeztu dute

Rebeka Calvo Zizurkil

Gipuzkoako Foru Aldundiko
Berdintasuna eta Lurralde Oreka
sailek emakumeen eta gizonen
papera neurtu dute landa ere-
muan eta horretarako Gipuzkoa-
ko hirigunean eta landa eremua
parez pare jarri dituzte. Diagno-
sia hainbat saiotan banatuta
egin dute eta azken saioa atzo
izan zen, Fraisoro Nekazaritza
Eskolan. 
Bertan izan ziren Tolosaldeko

landa eremuko eragile eta udale-
tako ordezkariak diagnosiko
emaitzak jasotzeko. «Uste dugu
rol klasiko eta tradizionalek pi-
sua badute inon, hain justu, lan-
da eremuan dutela. Baserri
munduan, herri txikietan, ema-
kumeen eta gizonezkoen arteko
rolak garai batekoak dira orain-
dik eta ez daude behar bezala
eguneratuak», esan zuen Markel
Olano diputatu nagusiak. Diag-
nosia eginda ateratako «ikuspe-
gia» politika zehatzetara bidera-
tuko dutela esan zuen Olanok.
Izan ere, orain arteko azterketa
sozioekonomiko askok ez diote
begiratu landa eremuko egoera
espezifikoari eta horregatik da
garrantzitsua atzo aurkeztutako
diagnosia, diputatuaren hitze-
tan. 
Azterketa egiteko 20 adierazle

baino gehiago hartu dituzte kon-
tuan, tartean metabolismo de-
mografikoa, kohesio soziala, egi-
tura ekonomikoa eta lurralde
egitura.
«Une honetan gizonezko eta

emakumezkoen arteko berdin-
tasunaren kontua pil-pilean
dago, eta horri begira esan behar
da, Gipuzkoako enpresa askotan
berdintasun politikak garatzen
direla eta zonaldekako garapena
ere hor dagoela, baina landa ere-
mua alde batera utzita dugula,
eta horregatik jarri dugu dinami-
ka hau martxan», gaineratu
zuen. 
Bide horretan, Gipuzkoako

Foru Aldundiko bi zuzendari-
tza –Berdintasunerako Organoa
eta Lurralde Oreka– horretan ari
direla esan zuen Olanok, «landa
eremuan berdintasuna lortzeko
politikak garatzeko». 

EMAITZAK
Diagnosiaren emaitzen berri
bertan bildutako eragile eta uda-
letako arduradunei eman zieten,
eta horien artean nabarmendu
zuten «emakumeen eta gizonen
arteko rolak landa eremuan erro-
tuagoak eta finkatuagoak daude-
la», esan zuen Diputazioko Ber-
dintasun Organoaren zuzenda-
riak, Miren Elgarrestak. Hala ere,
landa eremuan aldaketak naba-
ritzen ari direla esan zuen eta
«ikerketa honek estrukturalak
diren ezaugarri bereziei aurre
egiten» lagunduko duela. Adibi-
dez, landa eremutik kanpoko
desplazamenduak txikiagoak
dira formazio eta enplegurako
aukera zabalagoak dituzten es-
kualdeetako herri txikietan, De-
bagoiena eta Goierri, kasu. 
2011 urteko datuen arabera,

aktibotasun mailan herri txikie-
tan gainontzeko udalerrietan
baino ia zortzi puntu gehiago du
emakumeen jarduera ezak eta
are handiagoa da amatasuna
eman ohi den adin tarteari begi-
ratzen badiogu, 30 eta 44 urteen
artean, alegia. Orokorrean, ema-
kumeen langabezia handiagoa
da herri txikietan. Elgarrestak
azaldu zuenez, arreta berezia ja-
rri behar zaio amatasunaren ur-
teetan garapen profesionalean
eta errenta mailan landa inguru-
ko emakumeen egoerari eta

zaintza lanen arduran egiten
den banaketari. «Desberdintasu-
nak ez egonkortzeko arreta oso
bereziarekin aztertu beharreko
ezaugarriak dira horiek», esan
zuen Elgarrestak.

INKESTA KUANTITATIBO ZABALA
Diagnosia egin ahal izateko, Gi-
puzkoa mailako inkesta kuanti-
tatibo handi bat osatu dute.
«Diagnosi horrek eman digun
emaitza da emakumeek landa
eremuan daukaten etorkizune-
ko itxaropena euren herritik eta
gunetik kanpora kokatzen dute-
la. Horrek ekartzen duena da de-
soreka demografiko handi bat.
Gure gizartea orekatzeko egin
behar dugu lan, baita landa ere-
muan ere. Berdintasuna da etor-

kizuna lantzeko elementurik ga-
rrantzitsuenetakoa», esan zuen
Olanok.
Diputazioko Berdintasun Or-

ganoaren zuzendariak argitu
zuen Gipuzkoan lau saio egin di-
tuztela eta atzokoa izan zela az-
kena. «Saio horietan lurralde
orekaren ikuspegian genero ira-
kurketa berezi bat egin dugu,
ikusteko gure herri txikietan
zein osasun demografiko dugun,
batez ere. Hau da, gizonezkoen
eta emakumezkoen arteko par-
taidetza horri begira jarri gara,
eta lehen fase honetan ikusi du-
guna da herri txikietan emaku-
mezkoen presentzia apalagoa
dela, herri handiagoetan baino».
«Demografia, formazioa, jardue-
ra ezaren tasa, lanbidea eta
errenta maila hartu ditugu kon-
tuan. Azken urteetako errenta-
ren mailaren garapena positiboa
izaten ari dela ikusi ahal izan
dugu, baina landa eremuko
emakumeen errenta gizonezko-
ena baino zortzi puntu baxuagoa
da, hala ere», gaineratu zuen.
Ikerketa honek duen garran-

tzia nabarmendu zuen Iñaki La-
baka Lurralde Orekarako zuzen-
dariak: «Lurraldearen zati esan-
guratsu batez ari gara, bai
hedaduraz eta baita sozialki eta
ekonomikoki ere». Landa ere-
mua baserriari lotutako espazio-
ez gain, herri txikiek eta udalerri
handietako auzo eta nekazaritza
eremu zabalek ere osatzen dute-
la esan zuen. Horrela, Gipuzko-
an gutxi gorabehera 120.000 he-
rritar bizi dira landa eremuan,
biztanleriaren %20. 

Markel Olano eragileei eta udaletako arduradunei diagnosia aurkezten. R. CALVO

Asuncion
klinikako
langileek
bertan behera
utzi dute greba  

KPIaren eta lanorduen
inguruko akordio batera
iritsi dira, ahoz, eta
«gerturatzea» dela eta
borrokaldia eten dute 

R. C. Tolosa

Ahozko akordio batera iritsi dira
Asuncion klinikako langileak eta
zuzendaritza, eta ondorioz, «mo-
mentuz bertan behera» utzi dute
duela bost hilabete hasitako gre-
ba. «Ez dugu aurreakordiorik si-
natuta, ahozko akordioa izan da,
baina gerturatze bat egon da, eta
ondorioz greba uztea erabaki
dugu», esan diote ATARIA-ri langi-
leek.
Pasa den astean izandako bile-

ra batean KPIaren igoeraren eta
lanorduen inguruko gerturatze
bat egon zen eta ondorioz, horre-
gatik erabaki dute borrokaldia
etetea. 

BOST HILABETE 
Abenduaren 13an hasi zituzten
mobilizazioak eta hilabete haue-
tan hainbat greba egun izan di-
tuzte langileek, Legebiltzarrean
agerraldiak izan dituzte, elkarre-
taratzeak, manifestazioak...
«Bost hilabeteko borrokaldiak
eta mobilizazioek presioa egite-
ko balio izan dutela erakusten du
honek», azaldu dute. Eskualde-
ko herritarren babes zabala jaso
dute azken hilabeteetan eginda-
ko mobilizazioetan.
Langileak pozik daude lehen

pauso honekin, baina hurrengo
bilerara begira daude orain. «Ez
dugu hitzordurik zehaztu, baina
aurreakordio bat edo dena dela-
koa sinatu beharko dugu, eta ho-
rren zain gaude», gaineratu dute
langileek.



SAHARARREN  BORROKA
Urtero antolatzen du Tolosaldea Sahararekin elkarteak
Maiatza Borrokan ekimena, Mendebaldeko Sahararen egoe-
raren berri emateko. Larunbatean, Tolosako Trianguloan
erresistentzia haima jarri zuten, eta kultur etxean Amasaha-
raerakusketa. Aurrera begira, besteak beste, iganderako
Bueltaka ekimena antolatu dute Berazubi estadioan. I.G.L.

ARDOAREN BUELTAN
Villabonan bosgarren aldiz egin dute Ardo Azoka. Errebote
plazan ziren egitekoak, baina eguraldia dela eta, Berdura pla-
zara lekualdatu zuten. Egun osoko azoka izan zen, eta beste-
ak beste, Alkizako Urruzola txakolina dastatzeko aukera
izan zen bertan. R. CALVO

EGURALDI BUSTIARI, MUSIKA
Lizartzako Txirrita elkartean 40. urteurrena ospatu dute.
Bazkari legea egin zuten larunbatean, 1978. urteko inaugura-
zioan egin bezala, baina horretaz gain, herria girotzeko saia-
kera ere egin zuten herriko Isk&bila txarangarekin, nahiz eta
eguraldiak ez zien lagundu. R. CALVO

Eguraldia ez, baina
giroa bai udaberrikoa

Udaberri Festa ospatu
dute Gaztelun lehen
aldiz; tartean, Josune
Gorostidiri omenaldia
egin diote herritarrek 

Rebeka Calvo Gaztelu

Udaberriari ongi etorria emate-
ko festa egin zuten larunbatean,
Gaztelun. Eguraldia ez zen uda-
berri betekoa izan, baina bai gi-
roa. Herritar ugari bildu ziren
elizpean, eta eguna erritmo ku-
batarrekin amaitu zuten.

Goizetik hasi zuten lehenengo
aldiz ospatu duten Udaberri Fes-
ta. Aranzadiko Mikel Olanoren
laguntzarekin txorien kantuak
ezagutzeko aukera izan zuten.
Arratsaldean bildu ziren herritar
gehien, dena den. Lehenik Josu-
ne Gorostidi herritarrari ome-
nalditxoa egin zioten, emaku-
mezkoen kirolean egindako

ekarpenengatik eta zehazki,
duela gutxi Ibarrako Sokatira
Taldearekin lortutako mundu
mailako dominengatik. Herriko

dantzarien saioa izan zen gero,
eta baita La Jodedera taldearen
kontzertua ere, erritmo kubata-
rrekin berotzeko.

Josune Gorostidiri egindako omenaldian, omendua dantzariekin batera. R. CALVO

La Jodedera taldearen doinuak entzuteko aukera izan zen Gaztelun. R. CALVO



Euskalkiak  izan 
dira protagonista

Zazpi euskalki
entzuteko aukera izan
da Plazida Otaño
liburutegian egindako
irakurketa jarraituan 

Imanol Garcia Landa Zizurkil

Euskalkien Eguna ospatu zuten
larunbatean Zizurkilen, Maiatza
Saltsan egitarauaren barruan.
Plazida Otaño liburutegian zazpi
euskalki entzuteko aukera izan
zen, euskararen aberastasuna ja-
soz.

Juan Kruz Igerabide (Gipuz-
koa), Ttittika Rekalt (Zuberoa),
Julio Soto (Nafarroa), Ana Urki-
za (Bizkaia), Daniel Landart (La-
purdi), Txema Abarrategi (Ara-
ba) eta Onintza Enbeitak (Biz-
kaia) hartu zuten parte
ekitaldian. Bakoitzak bere eus-
kalkian hitz egin du, eta Landar-
tek Behe Nafarreran ere irakurri
zuen testua. Testu batzuk libu-
ruetatik atera zituzten, eta beste-
ak egun horretarako espresuki
idatziak izan ziren. Irakurketa ja-
rraituan  hitz eta ahoskera ezber-
dinak entzuteko aukera izan
zen, beraz.

Euriak ere Euskalkien Egune-
an egon nahi zuen, eta horrega-
tik egin zen irakurketa saioa li-
burutegian. Plazan, hainbat pos-
tu izan ziren, bakoitza herrialde
bat ordezkatuz. Gainera, herriko
hainbat elkartek eta taldek ere
postua jarri zein jakiak zerbitza-
tu zituzten. 

Hainbat euskalkietan egindako  irakurketa jarraituaren parte hartzaileak. I.G.L.

LURREAN JOKOAK MARGOTZEA
Tolosako Haurren Hiria egitasmoaren ikasturte honetako az-
ken saioa egin zuten larunbatean, Zerkausian. Belaunaldien
arteko trukea izan da aurtengo gaia, eta adinekoek gimnasti-
ka egiteko dituzten espazioetan lurrean jokoak margotzea es-
katu diote haurrek udalari. Eskaeraren helburua helduek
haurrekin batera egon eta jolastea da, eta Alondegiko parke-
an lurrean jokoak margotzea izan da zehaztutako. Larunba-
teko saioan,eskaerak egiteaz gain, jokoak aritu ziren. I.G.L.

19.NA OSPATU DUTE
Anoetako Gaztetxean XIX. Urtemuga Eguna ospatu zuten la-
runbatean. Patata tortilla lehiaketarekin ekin zioten egunari
eta , eta bertan zazpi talde aritu ziren. Ondorengo bazkarian
25 bat gazte elkartu ziren gaztetxean. ATARIA

Herrialdeetako jakiak dastatzeko aukera izan zen plazako postuetan. I.G.L.

KIROL EMAITZAK
Areto futbola
BIGARREN B MAILA
29. jardunaldia
Guadalajara-Lauburu Ibarra 1-3

Sailkapena
1. Colo Colo 69p
2. San Juan 61p
3.  Lauburu Ibarra 60p
4. Zierbena 54p
16. Nalda 8p

Hurrengo jardunaldia
Lauburu (3.)-Colo Colo (1.)

HIRUGARREN MAILA
29. jardunaldia
Otxartabe-Laskorain 1-4

Sailkapena
1. Laskorain Ikastola 71p
2. Otxartabe 60p
3. Alipendi 60p
15. Aretxabaleta 13p

Hurrengo jardunaldia
Laskorain (1.)-Goierri (5.)

SENIOR NESKAK, AZKEN FASEA
Lehen kanporaketa
Idiazabal-Anoeta FT 5-0
Lauburu Ibarra-Trintxerpe 4-3

Finala, maiatzak 19
Lauburu Ibarra-Idiazabal

Futbola
ERREGIONAL OHOREZKO MAILA
32. jardunaldia
Tolosa CF-Añorga 1-2

Sailkapena
1. Ordizia 69p
2. Pasaia 66p
3. Tolosa CF 63p
4. Hernani 61p
5. Mondragon 56p
18. Touring 3p

Hurrengo jardunaldia
Urola (16.)-Tolosa CF (3.)

FEDERAZIO KOPA
2. jardunaldia
Tolosa CF-Hernani 5-0

Sailkapena
1. Bizkerre 6p
2. Tolosa CF 4p
3. Goierri 1p
4. Hernani 0p

Hurrengo jardunaldia
Bizkerre (1.)-Tolosa CF (2.)

ERREGIONAL PREFERENTEA, 
LEHEN MULTZOA
30. jardunaldia
Santo Tomas-Billabona 4-1

Sailkapena
1. Deusto 71p
2. Allerru 66p
3. Euskalduna 62p
6. Billabona 42p
16. Oiartzun 23p

BIGARREN MULTZOA
30. jardunaldia
Tolosa CF-Idiazabal 3-1

Sailkapena
1. Eibar Urko 63p
2. Tolosa CF 59p
3. Elgoibar 58p
16. Ordizia 21p

Saskibaloia
LEHEN MAILA
26. jardunaldia
TAKE-Unamuno 79-67

Sailkapena
1. Goierri 18-8
2. Getxo 17-9
3. Deusto 16-10
4. Atl. San Sebastian 16-10
5. Hernani 16-10
6. RedLine Mekanika TAKE 15-10
7. San Cernin 16-10
8. Tabirako 16-10
9. Zizur Ardoi 14-12
14. Valle de Egües 1-25

Eta finalera iritsi da

Altuna III.ak maiatzaren 27an jokatuko du Olaizola II.aren
aurka, Bilboko Bizkaia pilotalekuan, buruz buruko finala  

Asier Imaz Amezketa

Duela urtebete Rezustak 22-14
irabazi zion Altuna III.ari Donos-
tiako Atano III.an. Buruz buruko
final-laurdenak ziren. 2016an
Urrutikoetxearekin gertatu be-
zala, orduan 22-6 galdu zuen
amezketarrak. Aurkari jotzaile-
en aurrean garaipenak ia ezinez-
koa zirudien; buruz burukoa
handiegi geratzen zitzaiola ziru-
dien. Baina berak behin eta be-
rriz gauza bera errepikatzen
zuen: «Oraindik gaztea naiz».  

Oraindik gaztea da, baina gau-
zak aldatu egin dira. 22 urte bes-
terik ez ditu Jokin Altunak, bai-
na azken txapelketatik aurten-
gora izugarrizko jauzia egin du,
batez ere defentsan. Airez ia pi-
lota guztiak eramateaz gain, le-
hen ere hori egiten zuen, aurka-
riari ez dizkio aukerakoak uzten.
Horrek tantoan zehar jokoan
agintzen jartzeko aukera ematen
dio, eta hori lortuz gero, tantoa
urdin izaten da gehienetan. 
Horri sake beldurgarria eta ar-

tista izaera gehituz gero, aurten-

go txapelketan finalean egotea
ulertzen da. Baina bada beste
ezaugarri bat: bere jokoa zein
den inork baino hobeto daki
amezketarrak. Buruz Olaizola
II.aren pareko pilotaria bilakatu
zaigu Altuna III.a. 
Retegi Bi, Urrutikoetxea eta

Ezkurdia utzi ditu finalera iriste-
ko amezketarrak. Azken honen
aurkakoa benetan partida gogo-
rra izan zen, igandean Bilbon.
Asko sufritu ondoren 22-17 iraba-
zi zuen Altuna III.ak. Orain, fina-
la tokatzen da. 

Ezkurdia eta Altuna III.a partida amaieran, igandean, Bilboko Bizkaia pilotalekuan. A. IMAZ

RedLine Mekanika  TAKE-ren denboraldia amaitu da . MIKEL IRAOLA

Olaizola II vs. Altuna III (1)

«Olaizola II.aren
aurka, finalaz
disfrutatzen
saiatuko naiz» 
JOKIN ALTUNA
PILOTARIA

Euskal telebista, Euskadi Irratia
eta gainontzeko komunikabide-
ekin egon ondoren, igandeko
partidaren ostean, TOLOSALDEKO

ATARIA-rentzat tartea hartu zuen
Jokin Altunak (Amezketa, 1996).

Latz sufrituta iritsi zara fina-
lera.
Ikaragarri gogorra izan da parti-
da. Aurreneko zatian nik gehia-
go sakatu dut; bigarrengoan be-
rak. Min handia egin dit eta be-
rak agindu du. Denetara jokatu
behar da. Horrelako momentue-
tan sufritu egin behar da eta aha-
lik eta azkarren sakea berresku-
ratzen saiatu. Partida irabazita
oso gustura nago; zeruan.
10-14an jokatu duzuen tanto-
an lehertuta amaitu duzu. On-
doren partidak ihes egingo zi-
zula ematen zuen.
Partida bakoitzean izaten dira
horrelako tanto klabeak. Aurre-
ko bi partidetan nire alde erori
ziren, eta izugarrizko aldea dago
hurrengo tantoan sakea zuk edu-
ki edo errestoan egon. Errestoan
baldin bazaude berriro dena
ematea tokatzen zaizu eta orain-
dik errekuperatu gabe zaude.
Oso zaila da. Hor bere alde erori
da, baina bukaeran sotamanoa
kanpora bota duenean nire alde
erori da. 
Buruz buruko finala jokatuko

duzu, eta Olaizola II.aren aur-
ka. Benetan jabetzen al zara
lortu duzunaz?
Ikaragarria da. Orain baino kon-
tzienteago izango naiz hemen-
dik denbora batera. Distantzia
honetan hori lortzea oso zaila da.
Batzuk 20 urterekin izugarrizko
kolpea daukate, baina hori ez da
normalena. Normalean denbora
pixka bat gehiago behar izatea
da. Hoberenak direnak denbora
gehiago behar izan dute txapel-
keta honetan. Niretzat, beraz, fi-
nalean egotea izugarria da. 
Olaizola II.a eta Juan Marti-
nez de Irujo azken urte luzee-
tako erreferenteak izan dira
esku pilotan. Irujoren aurka
ez da posible, kantxan, baina
Olaizola II.aren aurka jokatu-
ko duzu.
Pena bat da. Izugarrizko ilusioa
egingo zidakeen Juanen aurka
jokatzeak. Handiena izan da, Ai-
mar Olaizola bezala. Olaizola
oraindik handiena da. Bere aur-
ka jokatzea niretzat egundokoa
da, eta finalaz disfrutatzen saia-
tuko naiz. 



Podiumeko postu guztietan
eskualdeko lasterkariak 
Colomok eta Aizpuruk lehen postuak lortu dituzte, 
Aitchaouk bigarrena eta Arrospidek hirugarrena 

Erredakzioa

Zarauzko Herri Lasterketan 116
korrikalarik parte hartu zuten
igandean. 8,5 kilometroko ibilbi-
dean Lourdes Colomo (35.39) zi-
zurkildarra izan zen azkarrena.
Hirugarren postuan Laiane
Arrospide sailkatu zen, bigarren
postutik bi segundora. Ibarta-
rrak Colomok baino minutu eta
15 segundo behar izan zituen
ibilbidea amaitzeko.

MENDI LASTERKETAK
VII. Trail O Viento Rondador
mendi maratoia Unai Aizpuruk
irabazi zuen larunbatean, Hues-
can. Anoetan bizi den ibartarrak
4 ordu, 51 minutu eta 28 segundo
behar izan zituen helmugara

iristeko. Alpino Uzturreko kide-
ak bigarrenari 31 segundo atera
zizkion, eta kilometroa, bataz
beste, 6.51n egin zuen. 
Bestalde, igandean, Hassan

Aitchaou billabonatarrak biga-
rren amaitu zuen Erlaitz Aiako

Harria mendi lasterketa. Men-
dian 22,5 kilometro egin eta gero
irabazlearengandik 28 segundo-
ra helmugaratu zen Aitchaou.
Ander Iñarra lezoarra izan zen
lasterketako garailea,
01.49.40ko denbora markatuz. 

Lourdes Colomo erdian; Laiane Arrospide ezkerrean, Zarautzen.  ATARIA

ANTOLATZAILEAK PARTE HARTZEAREKIN KEZKATUTA 
Erniopeko Zortzi Herrien Arteko XI. Mendi Ibilaldian 145 mendizalek parte hartu zuten, igandean. Antolatzaileak «kezkatuta» agertu dira jende kopuruaren
beherakadarekin. «Ez da eguraldiaren aitzakia soilik izan. Ibilaldi eta martxa hauetara jende gaztea ez da etortzen, dirudienez, gazte jendeak nahiago ditu
mendiko lasterketak», azaldu du Ixidro Lertxundi antolatzaile taldeko kideak. Balorazio bat egitekotan geratu dira eta agian, birplanteatu egin beharko dute
mendi ibilaldia. Bi urtez behin egiten da Hernioren magalean dauden zortzi herrietatik barrena ibilaldia. Irteera eta helmuga puntuak Albizturren jarri zituz-
ten. Ibilbide luzean 54 mendizalek hartu zuten irteera, 48 kilometroko itzulia eginaz. Ibilbide laburreko 91 parte hartzaileek 25 kilometro egin zituzten.  I. SAIZAR

Batelak eta lehen
paladak traineruan
Tolosaldeko Arraun Klubeko kadete
eta infantilak La Pueblan izan dira

TAK Komunitatea

Batel denboraldia bukatuta, La
Pueblako estropadara gonbidatu
dituzte Tolosaldeko Arraun Klu-
beko infantilak eta kadeteak. La-
runbatean jokatu ziren estropa-
dak eta eskualdekoek emaitza
onak lortu zituzten. Infantil mai-
lako bi ontziek garaipena lortu
zuten. Kadete neskek ere gauza
bera lortu zutelarik. Mutilak bi-
garren postuan sailkatu ziren.
Guztira, beraz, hiru lehen postu
eta bi bigarren postu lortu zituz-
ten TAK-eko arraunlariek.

TRAINERUA ERE LANEAN
Oraindik trainerua eskualdeari
aurkeztu gabe dagoen arren,
hasi da ontzia herriz herri, itsa-
soz itsaso, bidea egiten. 

Pasa den asteburuan TAK-eko
traineru denboralditik kanpo
dagoen estropada bat jokatzen
izan zen Añarbeko uretan. Tolo-
saldeko traineruak laugarren
egin zuen. San Juan izan zen az-
karrena, Oriorekiko bost segun-
doko errenta lortuta. Hondarri-
bia hirugarren izan zen zortzi se-
gundora; eskualdekoak, berriz,
pasaitarrengandik 11 segundora
sailkatu ziren. 

TAK-eko trainerua.  ATARIA

Deialdiak

Abaltzisketa.San Isidro Eguna.
12:00. San Joan Deunaren elizan
meza. 13:30.Bazkaria, Ermentañen.
Maiatzaren 11an amaitzen da izena
emateko epea. Udaletxean: 943 65
29 00.
Alkiza.San Isidro Eguna. Sanisidro-
tako afaria, 21:00etan, Ostatuan.
Amasa-Villabona.San Isidro Eguna.
10:30. Meza Nagusia. 12:00. Ber-
tsolariak Loidisaletxe eta Larrañaga,
ondoren trikitia. 14:00.Bazkaria Itu-
rri Goxon, bazkal ostean bertsola-
riak Larrañaga eta Loidisaletxe.
Arratsaldean zehar trikitilariak ibiliko
dira Amasa alaitzen. 20:30. Afaria
Iturri Goxon bertsolariek alaitua.
Amasa-Villabona.Salbadora erre-
tiratuen elkarteak antolatuta, Duin-
tasuna pentsio duinen aldeko plata-
formako kideak izango dira gaiaz
hitz egiten, 18:00etan.
Amezketa.San Isidro Eguna. 11:00.
Meza, San Martin ermitan. Ondoren.
Hamaiketakoa San Martinen.
Anoeta.Ongi etorri errefuxiatuak,
mahai ingurua. XIX. urteurreneko
ekitaldien barruan izango da mahai
ingurua. Gaztetxean, 19:00etan.
Asteasu.San Isidro Eguna. 11:00.
Meza. 13:00. Idi erakustaldia, proba-
lekuan: Aitor Matxainen idi parea,
Itxaso Arrutiren idi parearen aurka.
20 minutuko lanaldia izango du ba-
koitzak. 14:00. Bazkaria Sarasola
sagardotegian. Jexux Mari Irazu eta
Julio Soto bertsolariekin eta Estanga
trikitilariekin erromeria.
Belauntza.San Isidro Eguna. 11:00.
Meza San Juan elizan. 14:00. Bazka-
ria, Bentan. Izena emateko azken
eguna maiatzak 11 (943 67 43 66).
Berastegi.San Isidro Eguna. 12:45.
Prozesioa udaletxetik San Martin
elizara, txistularien laguntzaz. 13:00.
Meza. 14:00.Bazkaria, udaletxeko
erabilera anitzeko gelan. Ondoren.
Trikitilariak.
Larraul.Kirol Astea. 17:00. Futbito
txapelketa herrikoia haurrentzat.
18:30. Futbito txapelketa herrikoia
helduentzat.
Orendain.San Isidro Eguna.13:00.
Meza Andre Mari Zeruratzearen pa-
rrokian. 14:00. Bazkaria herriko Osta-
tuan. Izena emateko epea maiatzak
11. (943 654064 / 943 653048).

Zizurkil.San Isidro Eguna. 12:00.Pi-
lota partidak. 13:15. Aizkolariak.
14:00. Bazkaria, Plaza Etxeberri ja-
tetxean, bertsolariekin eta trikitila-
riekin.

ATARIA IRRATIA
09:00-11:00. Pasahitza.
Eguneko albisteak, eguraldiaren ira-
garpena Iker Ibarluzearekin, Mikel
Ozaita Kale Kantoitik, Jon Ander Ga-
larragaren eskutik Ekokultura, tek-
nologiaren tartea eta Joseba Landa
Bartzelonatik.  
11:00-12:00. Hamaiketakoa.
Alegialdeko albisteak.
12:00-13:00. Entzuteko jaioak.
Musika saioa.
16:00-18:00. Zebrabidea.
18:00-20:00. Goizeko saioak 
utzitako onena. 
20:00-20:30. Kokondo.Oskar 
Tenaren musika saioa.

FARMAZIAK

Gaur

TOLOSA.Egunekoa.Olarreaga
Aranburu, I. Korreo kalea, 2. 
Telefonoa: 943 670128.
Gauekoa.Morant Barber, R. 
Zabalarreta lorategia, 1. 
Telefonoa: 943 673849.

EGURALDIA

IKER IBARLUZEA

Gaur.Atzoko eguraldiak ja-
rraipena izango du. Ipar-
mendebaldeko haizea nagu-

situko zaigu, tenperatura gorago eto-
rriko zaigu, balio atseginagoak izango
ditugu, 17-18 gradu harrapatuko dira
eguneko erdiko orduetan. Baina egun
guztian zehar hodeiak izango dira, tar-
teka euria izango dugu.ih, eguna 00

Bihar.Atzokoan irabazitako
graduak galduko dira gaur-
koan, 14-16 gradu gehienez

izango ditugu. Batez ere erdi mailako
geruzetan aire hotzagoa sartuko zai-
gu eta egun guztian zehar hodeiak
izango ditugu. Arratsaldean hodei
gehiago izango dira, tarteka euria.

TOLOSALDEKOATARIA-k ez du bere gain
hartzen egunkarian adierazitako
esanen eta iritzien erantzukizunik.

Tolosaldeko Komunikazio Taldea SMko kideak:

Tolosaldeko
gizarte 

eragileak

ATARIA IRRATIA

ZORION AGURRAK

Lehen Jaunartzea
Tolosako Leire Gurrutxaga Etxeberriak igandean jaunartzea egin zuen. 

Zorionak etxeko guztien partez.

ZORION
AGURRAK
Urtebetzeak,
urrezko ezteiak,
ezkontzak,
jaioberriak...

Argazkia bi egun lehenago
ekarri mesedez

943 65 56 95
ataria@ataria.eus

San Esteban 20
Tolosa

IRIZAR E-MOBILITY INAUGURATUTA
Europako lehenengo elektromugikortasun lantegia da eta 18.000 metro koadroko azalera du,
ia lau hektareako lursailean. 75 milioi euroko inbertsioa egin dute fabrikan. Inaugurazio eki-
taldian izan dira Jean Rene Etxegarai Euskal Elkargoko presidentea, Arantza Tapia Eusko
Jaurlaritzako Ekonomiaren Garapenerako sailburua, Markel Olano Gipuzkoako ahaldun na-
gusia eta Josu Amilibia Adunako alkatea. Amilibiarenak izan ziren lehen hitzak inaugurazio
ekitaldian: «Egun pozgarria da gure herriarentzat, Tolosaldea eskualdearentzat, Gipuzkoa-
rentzat eta Euskal Herri osoarentzat». Adunako alkateak nabarmendu zuenez, urte luzetako
lana izan da herriko erriberako industrialde guztia garatzea eta azken urteetan Irizarren es-
kutik egin dute lana elektromugikortasun planta eraikitzeko. JON MIRANDA


